
				এই পাতাটির মুদ্রণ সংশোধন করা প্রয়োজন। 
কি করেন। আপনি সেই নতুন বাড়ীতে কবে যাবেন ? কাশীতে এখন শীত হোয়েছে। সকালে গরম জামা পরি। আপনি ওখানে গরম জামা পরেন ? আজকাল কাশীতে খুব অসুখ হচ্ছে তাই বাবজাদের পনেরো দিন ছুটী হয়েছে। কিন্তু মীটিংএর জন্যে যাওয়া হচ্ছেনা। আরো অনেক দিন হবে। কিন্তু আমি নিশ্চয় আপনার কাছে যাব ৷ কাল আমার জন্মদিন। আমি কালও আপনাকে চিঠি লিখব। আপনি কি সেখানে প্রদীপ জ্বালবেন? আমরা এখানে অনেক প্রদীপ জ্বালব। আর আজ চোদ্দটা প্রদীপ জ্বালব ! কাল আমরা নৌকা কোরে গঙ্গায় বেড়াতে যাব। কাল সারা কাশীতে আলো জুলবে। আপনি যখন আমায় আশীৰ্ব্বাদ করচেন, তখন আমি নিশ্চয় ভাল হব। আমি তো ভাল হবার ইচ্ছাই করি। আপনার গীতপঞ্চাশিকা পড়েছি। সেই বৈয়ের গান তো আপনার মুখে শুনেছি। সবার সাথে চলতে ছিল গানটা আপনাকে লিখে দিতে বলেছিলাম। আপনি যেমন লিখে দিলেন না তেমনি আমি পেয়ে গেছি। কেমন? ওই গানটা আর তার সুর আমার খুব ভাল লাগে। আপনাকে আদর দিচ্ছি। [১৬ কার্তিক ১৩২৫]
রাণু।
8☾
[১৯১৮]
আপনার পলাতকা বলে যে বই আপনি আমায় পাঠিয়েছেন, তা
আমি এখুনি পেয়েছি আর খুব খুসী হয়েছি। আমি পড়ছিলাম এমন সময় ডাকয়ালা এসে দিয়ে গেল। আমি বইটা খোলবার আগে ভাবলাম যে

